
Atter har vi hatt eit fint møteår saman.  Stor takk for det gode samarbeid i styret og for alle gode idéar vi har fått frå medlemane våre gjennom IDEDUGNADEN. Vi er no 122 medlemar og har fått ekstra smykkegåve frå sentralstyret for auken i medlemstalet dei siste åra.  

Laget har hatt 11 tilstellingar for medlemar og 6 styremøter med 29 saker. Ekstraordinært årsmøte ble gjennomført den 12.9: Sak: Vedtektsendringer. 

MEDLEMSMØTE
Februar 14. Årsmøte m/Randolf Brattlie som gjest. Tema ”Minne frå krigstida: Bombingen av Tirpits utafor Alstahaug.”  Levande og godt fortalt.
Sjølve årsmøtet trengte vi berre eit kvarter til.

Mars 14. Olla Finseth fra Grane fortalte om eit vellukka prosjekt hos dei: ”Lyst på livet”.

April 11.  ”Husflid”. Åse Floa Steinrud fortalte oss om handarbeidstradisjonar og viste ting som hadde vorte laga i 5 generasjonar i familien.

Mai 9. Tur til Laksfors kafé.  47 deltakarar. Interessant omvisning i Engelskvillaen av Dagfinn Laksfors.  Det var ein fin og innhaldsrik villa, og med fleire hus som høyrde til.
Juni 5.-6. 
”Bli kjent tur” til Lovund og Træna i møte med LOP Salten. 

August 8.
Mattradisjonar i Vefsn fortalt av Randi Einrem.  Eit allsidig foredrag med innhald
både frå notid og fortid.  Så serverte ho melkkake med gomme som ho hadde laga.  Vellukka!

September 12.  Tur til Fiplingdal og Strandli gård og vidare til Majavatn kyrkje. Guide: Eline Myrstad. Ho har vakse opp i Fiplingdal, vore lærar i Majavatn og er pensjonist på Trofors. Så ho kjenner sin kommune godt.  Vi var 49 med på turen, fekk nydeleg sodd på Strandli gård og god orientering av sjølvfolket om den fine gården.

På Majavatn besøkte vi ei fint opp-pussa kyrkje som blir 100 år i 2015. Dei første åra var det  misjonshus. Her hadde vi eit ekstraordinært årsmøte som Tove Wika leia: Vedtektsendringar.. Eline fortalte historia om kyrkja, men beklaga at det spesielle tårnet utafor ikkje var opp-pussa.  Heimturen – 5 mil frå Majavatn til Trofors, til kommunesentret.  Lang avstand. 
Oktober 10.  Kristian Halse kåserte om Tor Johnsen sitt liv og diktning.  Alltid levande og godt fortalt, og med opplesing av dikt!

November 14. Per Smørvik fortalte ei interessant historie om Mikkjel Fønhus og Susendalen.  Nok ein forelesar med eit godt stoff og utmerkt forteljerevne!

Desember 12. Julelunsj med 66 deltakarar. Koseleg med våre vante musikarar, Sjalg Wika og Svein Daleng som i år hadde Øyvind Berg med seg på bass.  Atter vart det fine musikkstykke og musikk til julesongane vi song.  Kr. Halse hadde også i år interessant lesestoff  med seg – eit kapittel frå Sigurd Hoel: Veien til verdens ende.  
Alltid god mat og fin service på Fru Haugans Hotel.  I år var det Turid M.Olsen som avløyste Tove Wika i å leie.  Begge kan kunsten. 

Januar 13. Vi var heldige og hadde fått logoped Hanna Jensen til å fortelle om ”Trening av taleevne etter slag”. Hanna Jensen hadde særs gode kunnskaper både frå utdanning og frå eigen praksis gjennom mange år. Det vart ein interessant og lærerik gjennomgang av eit alvorleg tema. Møtet vart avslutta  med idédugnad.  Det var 8 grupper og det kom inn over 60 forslag. Så her var nok å velge i. 

MEDIA: I alt 9 medlemsmøter/turer har fått referat med bilete i Helgeland Arbeiderblad.
Alle medlemsmøta har vore annonsert i HA. Utgifter dekt av Utdanningsforbundet Vefsn.  




Atter takk for eit fint år! 
Mosjøen, 21. januar 2014.



     


Åse Floa Steinrud, styreleiar           

